
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 14-Ի N2179-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 

Հայաստանի Հանրապետության կառավարության կողմից  2023 թվականի դեկտեմբերի 14-ին ընդունվել է  «Գույք նվիրաբերելու մասին»  N2179-Ա որոշումը՝ համաձայն որի նախատեսվում է Հայաստանի Հանրապետության տարածքային կառավարման և ենթակառուցվածքների նախարարությանն ամրացված, պետական սեփականություն հանդիսացող, Հայաստանի Հանրապետության  Սյունիքի մարզ, համայնք Կապան, Կապան քաղաք, Երկաթուղայինների փողոց 18/6 հարթակ հասցեում գտնվող, 2023 թվականի հուլիսի  17-ի դրությամբ 52 600 000 ՀՀ դրամ գնահատված շուկայական արժեքով, 1332 քառ. մետր մակերեսով հարթակները, ինչպես նաև դրանց զբաղեցրած, օգտագործման ու սպասարկման համար հատկացված 0.3 հեկտար մակերեսով հողամասը (այսուհետ՝ Գույք) նվիրաբերել «Սիմոնյան կրթական հիմնադրամ»-ին այն կառուցելու և Թումո արտադպրոցական, նորարական, կրթական ծրագիր իրականացնելու նպատակով։
[bookmark: _GoBack]Որոշման կատարման ընթացքում պարզվել է, որ նվիրաբերվող Գույքը  07․02․2008թ․  թիվ 83-Ա որոշման համաձայն ներառված է «Հարավկովկասյան երկաթուղի» փակ բաժնետիրական ընկերության կոնցեսիոն ակտիվների կազմում, որի արդյունքում անհրաժեշտություն է առաջացել նախքան նվիրաբերության պայմանագրի  կնքումը նվիրաբերվող գույքը հանել կոնցեսիոն ակտիվների կազմից։
Վերոնշյալի հիման վրա ՀՀ ՏԿԵ նախարարության պետական գույքի կառավարման կոմիտեի կողմից մշակվել է սույն նախագիծը, որով նախատեսվում է 14.12.2023թ. N2179-Ա որոշման մեջ կատարել համապատասխան փոփոխություններ և լրացումներ։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Հայաստանի Հանրապետության կառավարության 2023 թվականի դեկտեմբերի 14-ի N2179-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

